
MAKTABGACHA KATTA
YOSHDAGI BOLALARDA IJODIY
QOBILIYATNI RIVOJLANTIRISH
TEXNOLOGIYALARI

Urmonova Toshxon Ibragimovna
Chirchiq davlat pedagogika universiteti “Maktabgacha ta’lim
pedagogikasi’kafedrasi katta o‘qgituvchisi

ORCID: 0009-0002-5525-262X

Annotatsiya: Ushbu maqgolada maktabgacha yoshdagi bolalarda ijodiy fikrlash ko‘nikmalarini shakllantirish texnologi-
yalari tahlil gilinadi, shuningdek, Bloom taksonomiyasi darajalarini qo‘llash orqali bolalarda ijodiy fikrlash ko‘nikmalarini
rivojlantirish imkoniyatlari sharhlanadi.

maktabgacha yosh, ijodiy fikrlash, Bloom taksonomiyasi darajalari, bilim, tushunish, go‘llash, tahlil gilish,
sintez qilish, baholash.

Abstract: This article analyzes the technologies for developing creative thinking skills in preschool children. It also dis-
cusses the possibilities of fostering children’s creative thinking skills by applying the levels of Bloom’s taxonomy.

preschool age, creative thinking, levels of Bloom’s taxonomy, knowledge, understanding, application, ana-
lysis, synthesis, evaluation.
AHHOTauus: B gaHHON cTaTbe aHanM3npyTcs TEXHOMNOMMM hOpMUPOBAHUST HABLIKOB TBOPYECKOIO MbILUMIEHWS Y AeTew

AOLLKOJIbHOIro BO3pacTta, a TakkKe KOMMEHTUPYIOTCA BO3MOXKHOCTU pa3BUTUA HaBbIKOB TBOPYECKOro MbILLNEHNA Yy nerten
nyTeMm npumMmeHeHus ypOBHeVI TaKCOHOMUU Enyma.

[OOLLKOMbHbIN BO3pacCT, TBOpYECKOE MbIlUNIEeHNEe, YpOBHN TaKCOHOMUN Brlyma, 3HaHMe, NoHnMmMaHue,
npuMmeHeHune, aHanmns, CMHTe3, OoleHKa.

Ma’lumki, rivojlangan mamlakatning ijtimoiy-iqtisodiy rivojlanishi bugungi kunga kelib batamom ilmiy-tex-
nikaviy taraqgiyotga bog‘liq ekanligi, mazkur sohadagi ilg‘or o‘zgarishlar esa, eng avvalo, zamonaviy bilimlar
bilan qurollangan, fan bo‘yicha yangi texnologiyalarni egallagan hamda soha bo‘yicha ijodiy fikrlash layoqatiga
ega mutaxassis kadrlarga bog‘ligligini taqozo etishi tufayli, bu magsadga xizmat qiluvchi pedagogik-psixologik
texnologiyalarni ishlab chiqish va uni amaliyotga tadbiq etish dolzarb muammolardan biri sifatida qaralmoqda.

Mazkur ustuvor vazifalarni amalga oshirishda mamlakatimiz maktabgacha ta’lim tizimini yanada rivojlan-
tirishning samarali faoliyat ko‘rsatishiga doir bir necha muhim me’yoriy-huquqiy hujjatlar gabul gilindi. 2019-yil
8-maydagi “O‘zbekiston Respublikasi maktabgacha ta’lim tizimini 2030-yilgacha rivojlantirish konsepsiyasini
tasdiglash to'g'risida”gi PQ-4312-son' Qarorida maktabgacha yoshdagi bolalarning har tomonlama intellektual,
axloqiy, estetik va jismoniy rivojlanishi uchun shart-sharoitlar yaratish, bolalarning sifatli maktabgacha ta’lim
bilan gamrovini oshirish, maktabgacha ta’lim tizimiga innovatsiyalarni, ilg‘or pedagogik va axborot-kommu-
nikatsiya texnologiyalarini joriy etish bilan bog'liq ustuvor vazifalar belgilab berildi. Bu o'z navbatida, maktab-
gacha yoshdagi bolalarning ijodiy gobiliyatlarini shakllantirishning ilmiy-metodik ta’minotini takomillashtirish,
boshlang‘ich maktab ta’limiga sifatli tayyorgarligini ta’minlovchi samarali innovatsion metodik tizimini shakllan-
tirishga doir taklif va tavsiyalar ishlab chiqishni tagozo etadi.

Bolalarda ijodiy fikrlash qobiliyatini rivojlantirish bo‘yicha N. E. Veraksa va O. A. Shiyan o'z tadqigot ishlarini
olib borgan hamda ijodiy fikrlash tushunchasini zamonaviy yondashuvlar asosida nazariy va amaliy tadgiqotlar
orqgali bir gancha fundamental yondashuvlarni aniglagan.

1 https://lwww.lex.uz/uz/docs/-4327235



N. E. Veraksa ijodiy fikrlashni qarama-garshiliklarning birligini saqglab qolish tamoyiliga asoslanib, uni
“dialektik” deb atagan bo‘lsa, O. A. Shiyan quyidagicha ta’rif beradi: “ljodiy (dialektik) fikrlashning ajoyibligi
shundaki, dunyoda rivojlanish va sifat o‘zgarishining fenomeni mavjud, chunki rivojlanish aynan garama-qar-
shiliklarning birligi va kurashidan kelib chigadi. ljodiy fikrlashni rivojlantirgan inson atrofdagi dunyoda rivojlanish
va harakat jarayonlarini sezish hamda yangilik yaratish imkoniyatiga ega bo‘ladi.” Shuningdek, bolalarda ijodiy
tafakkur jarayonlarini rivojlantirish bo‘yicha olib borilgan tadqiqotlar natijasiga ko‘ra: “Muammoli masalalarni
hal etishda bolalar kattalarga qaraganda ko‘proq muvaffaqiyatga erishadilar. Bolada ayni paytda yangi narsani
yaratish g‘oyasi tug‘ilmasligi mumkin, biroq unda atrof-olamni o‘rganish, tajribalar o‘tkazish, tadgiqot va izla-
nishlar olib borish istagi kuchliroq bo‘ladi. Bu jarayonda kattalar e’tiborli bo‘lsalar, bola o'z fikrining nagadar aqlli
va noyob ekanini tushunadi. Shuning uchun aytish mumkinki, bolalarda ijodiy fikrlash tabiatan mavjud emas,
lekin agar ularni rivojlantirishni istovchi kattalar bo‘lsa, ijodiy tafakkur kashf etiladi va taraqqiy etadi.”

Dunyo miqyosida ijodiy tafakkurni rivojlantirish va nostandart fikrlash metodikasini ishlab chigish sohasida
tanilgan doktor E. De Bono insonni ichki taqiglar va chegaralardan ozod qilish orqali uni ijodkorga aylantirish
mumkinligini ta’kidlaydi. Chunki aynan xato qilish va nohaq bo'lib chigishdan qo‘rgish ijod qilish tavakkalini
ushlab turadi. Zotan, ijodiy fikrlash — yangi g‘oyalarni ishlab chigish, muammolarga nostandart yechim topish
va ularga yangi nuqgtai nazar bilan yondashish imkonini beradigan aqgliy gobiliyatlar va usullardir.

Bolalarda ijodiy tafakkurning rivojlanish jarayoni bo'yicha tadqiqot olib borgan Z. Nishanova tafakkurni
quyidagicha ta’riflaydi: “Tafakkur — yangilikni qidirish va ochishdan iborat psixik jarayondir. Bu yangilik subyektiv
bo'lishi, ya’'ni uni ilgari kimdir topgan bo‘lishi mumkin, lekin shaxs tafakkur jarayoni yordamida o‘zi uchun uni
yangidan kashf etadi. Aks holda biz fagat xotiramizga suyanib, o‘tgan tajribalarimizni takrorlagan bo‘lamiz.”
Shuningdek, bolalarni o‘gitishda tafakkurning aynan shu xususiyatini asos qilib olish mumkin.

Maktabgacha tarbiya yoshi — psixik rivojlanishning intensiv bosgichi hisoblanadi. Aynan mana shu yoshda
bolada juda katta o‘zgarishlar ro'y beradi, ya'ni psixofiziologik funksiyalarning takomillashuvidan boshlab,
murakkab yangi shaxsiy obrazlarning paydo bo‘lishigacha bo‘lgan jarayonlar sodir bo‘ladi.

Yangi obrazlarni, xayoliy hodisalarni analiz qilish maktabgacha tarbiya yoshidagi bolalarga xosdir. Ammo
natijalar har doim ham ijobiy bo‘lImasa-da, bolalar faoliyatini tahlil gilganimizda, ular predmetlarni tasavvur qilish
bilan cheklanmay, balki ularning o‘zaro bog'ligligini ham xayolan tasavvur qilishini kuzatish mumkin.

Tasavvurning rivojlanishi tafakkurning shakllanish jarayoni bilan tavsiflanadi. Bu shakllanish bolaning
xayoliy tasavvurlarining ixtiyoriy ko‘rsatkichlari bilan bog‘liqdir. Bunday imkoniyat 56 yoshli bolalarda yanada
yuqoriroq bo‘ladi, chunki bola yangi aqgliy harakat usullarini juda tez o‘zlashtirib oladi. Aqliy faoliyatda yangi
usullarning shakllanib borishi, tashgi predmetlarning harakatini o‘zlashtirishdagi bola xatti-harakati ta’lim va
tarbiya jarayonida muhim ahamiyat kasb etadi. Shaxsning ijodiy fikrlash layoqatini rivojlantirishda turli xil
texnologiyalarni qo‘llash jarayon sifatini oshiradi va uni boyitadi. Ana shunday vazifalarni hal etishda Blum
taksonomiyasining o‘rni juda muhim desak, mubolag‘a bo‘Imaydi. Taksonomiya — odatda ierarxik tuzilishga
ega bo‘lgan, voqgelikning murakkab tashkil etilgan sohalarini tasniflash va tizimlashtirish nazariyasidir. Ta’lim
magqgsadlari taksonomiyasi — pedagogik magsadlar tizimi bo‘lib, uning doirasida toifalar va ketma-ket darajalar
(ierarxiya) aniglanadi. Ta'lim texnologiyasi doirasidagi taksonomiya ierarxik o‘zaro bog‘langan tizim sifatida
1956-yilda B. Blum tomonidan yaratilgan bo'lib, keyinchalik D. Krotvel tomonidan davom ettiriigan. Taksonomi-
yaning yaratilishiga o‘quv jarayonining rejalashtirilgan natijalarini (maqsadlarini) to‘g‘ri qayd etish zarurati sabab
bo‘lgan. Ushbu metod savol va topshiriglar tizimi — bilish faoliyati darajalariga asoslangan o‘quv magsadlari
taksonomiyasi zamonaviy ta’lim olamida keng targalgan.

O‘quv magsadlari taksonomiyasi bolalar o‘zlashtirishining ma’lum bir darajasidan darak beruvchi konkret
harakatlar, mazmunan obyektlarning tabiiy o‘zaro bog'liglik asosida murakkablashib borishini ketma-ket
joylashtirish orgali turkumlashtirilishi yoki tizimlashtirilishidir. Blum taksonomiyasining oltita darajasi bo'lib, ular
quyidagicha tavsiflanadi:

1. Bilish — dastlabki tafakkur darajasi bo‘lib, bunda bolalar olingan bilimlarni eslaydi, takrorlaydi, asar
vogea-hodisalarini bayon qila oladi. Ushbu darajaga tegishli barcha maqsadlar eslash nuqtai nazaridan
shakllantirilgan.

2. Tushunish — ushbu darajaga erishish uchun o‘rganilayotgan materialni o'z so‘zlari bilan ifodalash lozim.
Taklif etilayotgan ma’lumotni umumlashtirish va uni o'z so‘zlari bilan taqdim etish gobiliyati o‘quvchilar uni
o'zlashtirganligini tasdiglaydi (ma’lumot berilgan va qayta ishlangan).



3. Qofllash — ushbu darajadagi magsadlar olingan bilimlarni o‘rganilgan va yangi (gisman o‘zgartirilgan
yoki butunlay yangi) holatlarda qo‘llash nuqtai nazaridan shakllantiriladi (sahnalashtiradi, bajarib ko‘radi,
tadgiqot o'tkazadi, amaliy sinab ko‘radi, qo‘llaydi).

4. Tahlil gilish — ushbu darajadagi magsadlar o‘rganilayotgan materialni alohida tarkibiy gismlarga bo'lish va
uning ichki tashkil etilishini tavsiflash imkoniyatini nazarda tutadi.

5. Sintez — ushbu darajadagi maqgsadlarga erishgan holda, olingan bilimlarni samarali birlashtirish va undan
yangi dizaynlar shakllantirish mumkin.

6. Baholash — bu eng yuqori, oltinchi daraja bo‘lib, mazkur kategoriya yuqorida ko‘rsatilgan barcha kategori-
yalar bo‘yicha o‘quv natijalariga erishishni va aniq ifodalangan mezonlarga asoslanib baholash hamda
mulohazalar yuritishni taqozo etadi.

Hozirgi kunda maktabgacha ta’lim tashkilotlarida Blum taksonomiyasi keng qo‘llanilayotgan texnologi-
yalardan biri hisoblanadi. Blum taksonomiyasining o‘quv topshirig‘ini bajarish orgali tarbiyalanuvchilarda ijodiy
fikrlash, mustaqil xulosa chiqarish va atroflicha mushohada yuritish kabi malaka va ko‘nikmalar shakllanadi.
O‘quv topshirig‘ining Blum taksonomiyasi darajalari bilan mos kelishi, bolalar ongidagi hulosalar bilan real
vogelikni mos keltirish malakalarini shakllantiradi.

Maktabgacha yoshdagi bolalar bilan Blum taksonomiyasini ta’'lim jarayoniga tadbiq etganda, bolaning
yoshiga mos pedagogik va psixologik xususiyatlarini inobatga olish g‘oyatda muhim hisoblanadi. Maktabgacha
ta’lim tashkilotlarida Blum taksonomiyasini qo‘llash bolalarning ta’limiy faoliyatlarini mazmunan boyitadi va ish
shakllarini xilma-xil bo'lishini ta’'minlaydi. Blum taksonomiyasini kichik, o‘rta va katta maktabgacha yoshdagi
bolalar bilan go‘llash mumkin. Eng muhimi, bolalarning yoshiga mos pedagogik va psixologik xususiyatlari
hamda rivojlanish darajasini hisobga olib savol va topshiriglarni moslashtirish kerak.

Blum taksonomiyasi topshiriglaridan foydalanishda quyidagilarga ahamiyat berish kerak: 3-4 yoshli bolalar
bilan bilish, tushunish, qo‘llash darajalariga e’tibor garatish lozim (1, 2-darajalar). Masalan: Bir yilda nechta fasl
bor? Fasllarning nomini ayting. Hozir qaysi fasl? 4-5 yoshli bolalar bilan bilish, tushunish, go‘llash, tahlil va sintez
darajalarini qo‘llash mumkin (1, 2, 3, 4, 5-darajalar). Masalan: Hozir qaysi fasl ekanligini gayerdan bildingiz?
Qish va kuz faslining fargli tomonlarini ayting. Qish faslining belgilarini sanab bering. 6-7 yoshli bolalar bilan
barcha oltita darajani qo‘llash mumkin. Masalan: Qish va kuz faslining umumiy jihatlarini toping. Taqqoslang.

Ko'rib chigilayotgan muammo doirasida maktabgacha katta yosh tarbiyalanuvchilari ijodiy qobiliyatlarini
shakllantirish texnologiyalarining o‘ziga xos xususiyatlarini quyidagicha ta’riflash mumkin:

. maktabgacha katta yosh tarbiyalanuvchilarining ijodiy fikrlash qobiliyatlarini shakllantirishning peda-
gogik va psixologik asoslarini ishlab chigish; ta’lim-tarbiya jarayonida tasviriy innovatsion texnologi-
yalardan keng foydalanish;

. ta’lim jarayonida pedagog va bolalar o‘rtasidagi mulogotning ustuvorligini hisobga olish;

. maktabgacha katta yosh tarbiyalanuvchilarining ijodiy fikrlash qobiliyatlarini shakllantirish uchun rivo-
jlantiruvchi muhit va ijodiy faoliyatni tashkil etish hamda rag‘batlantirishni e’tiborga olish;

. ta’lim jarayonlarida Blum taksonomiyasining oltita darajasini maktabgacha ta’lim tashkiloti guruhlar-
ining rivojlanish markazlarida mos ravishda qo'llash.

Amaliyotga joriy etilayotgan Blum taksonomiyasi texnologiyasi bolalarda ijodiy va mantiqiy fikrlash,
hayotda uchraydigan muammoli vaziyatlarga mustaqil yechim topa olish, garor gabul qgilish hamda vaziyatlarni
hal qilishga qaratilgan rejalar tuzishga o‘rgatadi.

Yugqorida keltirilgan tahlillar asosida quyidagilarni xulosa qilishimiz mumkin: maktabgacha ta’lim tashkilot-
laridagi ta’lim mazmuni va sifatini zamonaviy talablar asosida takomillashtirish, uni ta’lim xizmatlari iste’mol-
chilarining (ota-onalar, bolalar) talab va ehtiyojlaridan kelib chiggan holda uzluksiz takomillashtirib borish —
bolalarni sifatli maktabgacha ta’lim bilan ta’minlashdagi muhim omil hisoblanadi. Shu bilan birga, maktabgacha
ta’lim sifati ortishi bolalarning ijodkorlik qobiliyatlari ko‘rsatkichlarining rivojlanishiga olib keluvchi sinergetik
alogadorlikni ta’minlaydi.

13.00.02 Ta’lim va tarbiya nazariyasi va metodikasi (sohalar bo‘yicha)
13.00.03 Maxsus pedagogika

13.00.04  Jismoniy tarbiya va sport mashg‘ulotlari nazariyasi va metodikasi
13.00.05 Kasb-hunar ta’limi nazariyasi va metodikasi

13.00.06 Elektron ta’lim nazariyasi va metodikasi (ta’lim sohalari va bosgichlari bo‘yicha)
13.00.07 Ta’limda menejment

13.00.08 Maktabgacha ta’lim va tarbiya nazariyasi va metodikasi
13.00.09 ljtimoiy pedagogika

07.00.00 Tarix fanlari

19.00.00 Psixologiya fanlari

01.00.00 Fizika-matematika fanlari

02.00.00 Kimyo fanlari

03.00.00 Biologiya fanlari

09.00.00 Falsafa fanlari

10.00.00 Filologiya fanlari

11.00.00 Geografiya fanlari

AKTABGACHA VA
AKTAB TA'LIMI

Ingliz tili muharriri: Feruz Hakimov
Musahhih: Alibek Zokirov
Sahifalovchi va dizayner: Iskandar Islomov

2025. Ne2

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko'rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669245 reyestr raqami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.



